
Programi orientues për provimet përfundimtare të drejtimit mësimor ” Teknologji informacioni dhe komunikimi - TIK”, Niveli I AP (Niveli II i KSHK),  përmban temat dhe kompetencat më të rëndësishme dhe më përfaqësuese për këtë drejtim mësimor, të trajtuara në lëndët profesionale dhe në modulet e detyruara të praktikës profesionale në të dy klasat e këtij niveli. 
Ky program i ndihmon nxënësit të përqendrohen në ato njohuri (koncepte, parime, ligjësi, procedura etj.) dhe kompetenca profesionale, që qëndrojnë në themel të profesionit për këtë nivel kualifikimi. Programi ndihmon, gjithashtu, edhe mësuesit për organizimin e punës për përsëritjen dhe kontrollin përfundimtar të arritjeve të nxënësve. 

Për prindërit, ky program jep informacionin për vëllimin e punës që kërkohet të bëjnë fëmijët e tyre dhe ndihmon në caktimin e një regjimi të përshtatshëm ditor për ta.

Për drejtuesit e arsimit të të gjitha niveleve, këto programe krijojnë mundësinë e verifikimit paraprak të shkallës së përgatitjes përfundimtare të nxënësve brenda një institucioni të caktuar shkollor, i cili mund të realizohet duke zhvilluar testime përmbledhëse.

Gjatë punës me këto programe kujdes duhet t’i kushtohet përvetësimit të njohurive dhe kompetencave themelore për këtë nivel kualifikimi, të cilat bëjnë të mundur integrimin e nxënësit/es në botën e punës, por edhe që krijojnë vazhdimësinë e shkollimit të tij/saj në nivelin tjetër.

Gjatë përgatitjes së nxënësve për provimet përfundimtare, është e rëndësishme që herë pas here mësuesit/instruktorët të zhvillojnë testime të nxënësve, me teste teorike apo praktike, që mund t’i hartojnë vetë. Gjatë hartimit të përmbajtjes së tyre duhen mbajtur parasysh njohuritë dhe kompetencat e përfshira në këtë program, si edhe udhëzimet për vlerësimin e nxënësve.

Programi orientues përbëhet nga dy pjesë:

· programi orientues për provimin e teorisë profesionale të integruar; 

· programi orientues për provimin e praktikës profesionale të integruar. 

A) Programi orientues për Provimin e Teorisë Profesionale të integruar

Programi orientues për provimin e teorisë profesionale të integruar, në drejtimin mësimor ” Teknologji informacioni dhe komunikimi - TIK” Niveli I, është hartuar duke u mbështetur në programet e përgjithshme të lëndëve profesionale, që përmban Skelet-kurrikuli përkatës. Ky program përmban rreth  30-35 % të vëllimit të orëve të lëndëve profesionale, për të dy klasat e marra së bashku (klasa e 10-të dhe klasa e 11-të). 
Lëndët profesionale të përfshira në programin orientues dhe peshat e tyre përkatëse janë:
Tabela 1: Lëndët dhe peshat përkatëse në programin orientues

	Nr
	Lënda
	Vëllimi i orëve për çdo lëndë 
	Peshat

në %

	1
	Programet aplikative
	20
	9

	2
	Bazat e teknologjisë së informacionit dhe komunikimit
	45
	20

	3
	Sistemet e shfrytëzimit
	36
	15

	4
	Bazat e programimit
	48
	21

	5
	Bazat e programimit në web
	38
	17

	 6
	Rrjetet kompjuterike
	42
	18

	
	TOTALI
	229
	100%


Temat sipas lëndëve janë:
a) Temat nga lënda “Programet aplikative”, kl. 10:                             Gjithsej 20 orë

	Tema 3
	Programi Word, ndërtimi dhe përpunimi i dokumenteve tekst, lëvizja në tekst, korrigjimi, formatimi, shtimi i figurave, grafikëve dhe rregullimet në faqen e punës, krijimi i tabelave e letrave në seri.
	4 orë

	Tema 5
	Ndërtimi dhe përpunimi i prezantimeve në Power Point, slidet, shtimi i tekstit dhe i elementëve audio dhe video, krijimi i efekteve, paraqitja në ekran, printimi
	6 orë

	Tema 7
	Organizimi në Excel i informacionit në qeliza, fletë dhe libra pune, lidhja e të dhënave në fletë të ndryshme, krijimi i tabelave, zbatimi i formulave, ndërtimi i grafikëve, printimi.
	6 orë

	Tema 9
	Posta elektronike (e-mail), konfigurimi i Outlook-ut si mail client, dërgimi dhe marrja e postës elektronike, organizimi i kontakteve, kalendarit,  detyrave dhe ngjarjeve.
	4 orë


b) Temat nga lënda “Bazat e teknologjisë së informacionit dhe komunikimit”, 
kl. 10 dhe kl. 11:                                                                                        Gjithsej  45 orë          
	Tema 3
	Sistemet e numërimit dhe paraqitja e informacionit
	2 orë

	Tema 6
	Parimet bazë të punës së një kompjuteri (Hardware – Software)
	3 orë

	Tema 7
	Gjuha e kompjuterit dhe interpretimi elektrik
	2 orë

	Tema 10
	Njësia qendrore dhe pjesët përbërëse.
	2 orë

	Tema 11
	Periferikët dhe pajisjet hyrëse dhe dalëse të informacionit .
	2 orë

	Tema 12
	Memoria e përkohshme (RAM) dhe e përhershme (ROM), skemat, njësitë matëse dhe montimi i moduleve të RAM-it.
	3 orë

	Tema 13
	Pajisja e ruajtjes së informacionit (Hard Disk), skema dhe njësitë matëse, mënyra e montimit dhe llojet e HDD.
	3 orë

	Tema 14
	Motherboard-i, skema e thjeshtuar, elementët kryesore dhe montimi
	3 orë

	Tema 16
	Portat dhe kabllot lidhëse
	3 orë

	Tema 17
	Printeri, llojet, funksionet, parametrat kryesorë të tij
	3 orë

	Tema 19
	Lidhja e elementeve me motherboard-in (fishat e ushqimit, kabllot e të dhënave, kontrollerat - IDE, SCSI, SATA)
	2 orë

	Tema 2
	Rrjetat e informacionit dhe komunikimit, protokollet, teknologjitë
	3 orë

	Tema 3
	Teknologjitë closed-source dhe open-source
	2 orë

	Tema 4
	Bazat e të dhënave dhe sistemet e menaxhimit të bazave të të dhënave
	3 orë

	Tema 5
	Sistemet e përpunimit të informacionit me shumë procesor
	4 orë

	Tema 7
	Cloud computing 
	3 orë

	Tema 11
	Siguria dhe ligjshmëria në sistemet e teknologjisë së informacionit dhe komunikimit
	2 orë


c) Temat nga lënda “Sistemet e shfrytëzimit”, kl. 10 dhe kl. 11:    Gjithsej 36 orë 
	Tema 2
	Hartimi, funksionet dhe llojet e programeve të kompjuterit dhe pajisjeve të lëvizshme
	3 orë

	Tema 4
	Sistemet e shfrytëzimit Windows dhe Linux. Dallimet midis tyre
	3 orë

	Tema 5
	Ndërfaqësit e sistemeve të shfrytëzimit, dallimi midis tyre
	2 orë

	Tema 10
	Desktop-i i Windows-it. Elementët kryesorë, funksionet e ikonave
	2 orë

	Tema 12
	Komandat e menusë së shkurtër. Llojet e komandave
	4 orë

	Tema 1
	Sistemet Linux-Windows dhe ndërtimi i tyre
	4 orë

	Tema 8
	Puna me sistemin e skedarëve, administrimi i dosjeve dhe skedarëve, komandat find, grep, në sistemin Linux
	10 orë

	Tema 10
	Përdorimi i editorëve (në Linux). Zbatime të komandave
	8 orë


d) Temat nga lënda “Bazat e programimit”, kl. 10 dhe kl. 11:       Gjithsej 48 orë
	Tema 6
	Ndërtimi i Algoritmave bazë me anë të bllokskemave e pseudokodit.
	8 orë

	Tema 11
	Algoritmat lineare, të kushtëzuar dhe ciklike në gjuhën C.
	10 orë

	Tema 13
	Procedurat dhe funksionet në gjuhën C.
	6 orë

	Tema 14
	Elementët bazë të programimit në gjuhën C++.
	7 orë

	Tema 1
	Hyrje në gjuhën e programimit PYTHON.
	1 orë

	Tema 6
	Strukturat e kontrollit. Ciklet.
	4 orë

	Tema 7
	Metodat dhe funksionet.
	2 orë

	Tema 9
	Listat, N-shet (Tuples), Fjalorët dhe Skedarët.
	3 orë

	Tema 11
	Programimi i orientuar ndaj objekteve.
	5 orë

	Tema 13
	Ndërveprimi i programit me bazën e të dhënave.
	2 orë


e) Temat nga lënda “Bazat e programimit në web kl. 11:              Gjithsej 38 orë                        
	Tema 1
	Konceptet bazë të dizenjimit të faqeve në web.
	 2 orë

	Tema 5
	Struktura dhe elementët bazë të një dokumenti  HTML.
	 2 orë

	Tema 8
	Strukturimi i tekstit në një dokument  HTML.
	 3 orë

	Tema 9
	Shtimi i lidhjeve të brendshme dhe të jashtme në një dokument HTML.
	 3 orë

	Tema 10
	Shtimi i tabelave në një dokument HTML.
	 3 orë

	Tema 11
	Shtimi i imazheve në një dokument HTML.
	 2 orë

	Tema 12
	Shtimi i formave në një dokument HTML.
	 3 orë

	Tema 14
	Formatimi i tekstit me CSS.
	 3 orë

	Tema 16
	Komponentët e një kutie CSS dhe rregullimi i tipareve të saj.
	 2 orë

	Tema 17
	Metodat CSS për rregullin e pozicionimit të elementëve.
	 2 orë

	Tema 18
	Formatimi i tabelave dhe listave në CSS.
	 3 orë

	Tema 19
	Përdorimi i klasave në CSS.
	 3 orë

	Tema 22
	Përdorimi i metodës GET dhe POST, ndryshimet midis tyre,
	 3 orë

	Tema 27
	Platformat e menaxhimit të përmbajtjeve web CMS.
	 4 orë


f) Temat nga lënda “Rrjetet kompjuterike “kl. 11:                         Gjithsej 42 orë            

	Tema 1
	Llojet e rrjeteve kompjuterike
	4 orë

	Tema 2
	Topologjitë e rrjeteve kompjuterike.        
	4 orë

	Tema 4
	Modelet e rrjeteve.                                                                          
	4 orë

	Tema 6
	Përbërësit aktivë të rrjetit, nyjet e rrjetit 
	6 orë

	Tema 7
	Suita e protokolleve TCP/IP dhe detyrat.
	4 orë

	Tema 8
	Protokolli i Internetit (IP), caktimi i adresave dhe subnetmask-ave.
	6 orë

	Tema 10
	Funksioni dhe ndërtimi i protokolleve TCP dhe UDP.  
	2 orë

	Tema 11
	Protokollet e aplikacioneve.                                         
	4 orë

	Tema 12
	Procedurat e aksesimit të LAN-it, teknologjia Ethernet.                 
	4 orë

	Tema 14
	Lidhjet në Internet (Modem, ISDN, DSL, ADSL etj.)
	4 orë


Udhëzime për përgatitjen e testit të provimit të teorisë profesionale:

Provimi i teorisë profesionale të integruar do të jetë me test me shkrim, i cili zgjat  1.5 (një presje pesë) dhe përgatitet nga Komisioni i Provimit Përfundimtar i drejtimit të nivelit përkatës. Për hartimin e testit komisioni mund të mbështetet edhe tek banka e testeve e përgatitur nga AKAFPK-ja. Në hartimin e testit komisioni duhet të mbajë parasysh  rregullat, parimet dhe formatet, për ndërtimin e testit.  

Testi duhet të përmbajë 20 njësi testi me një total prej 40 pikë. Nga këto, 10 njësi testi të jenë me zgjedhje të shumëfishtë (4 alternativa) dhe 10 të tjerat të jenë njësi testi  me përgjigje të kufizuara/të mbyllura (me PO/JO; me e Vërtetë e Gabuar; me plotësim të fjalës që mungon; etj.) Testi duhet të shmang pyetjet e hapura. 

Njësitë e testit duhet të jenë të niveleve të ndryshme të vështirësisë, duke ndjekur skemën me tri nivele, si më poshtë:

Model i shpërndarjes së pikëve për pyetje të niveleve të ndryshme në test

	Niveli I (i ulët)
	Niveli II (mesatar)
	Niveli III (i lartë)

	Aftësia për të rikujtuar/kuptuar/

identifikuar

dhe për të përshkruar...
	Aftësia për të zbatuar/argumentuar/

shpjeguar/krahasuar

dhe për të analizuar...
	Aftësia për të vlerësuar dhe për të nxjerrë përfundime...


Ndarja e pikëve sipas peshës së çdo lënde dhe niveleve

	Nr.
	Lënda
	Peshat e lëndëve në %
	Pikët për çdo lëndë
	Ndarja e pikëve sipas niveleve të vështirësisë

	
	
	
	
	Niveli I

40%

e pikëve
	Niveli II

40%

e pikëve
	Niveli III

20%

e pikëve

	1
	Programet aplikative
	9
	4
	2
	1
	1

	2
	Bazat e teknologjisë së informacionit dhe komunikimit
	20
	8
	3
	3
	2

	3
	Sistemet e shfrytëzimit
	15
	6
	2
	3
	1

	4
	Bazat e programimit
	21
	8
	3
	3
	2

	5
	Bazat e programimit në web
	17
	7
	3
	3
	1

	6
	Rrjetet kompjuterike
	18
	7
	3
	3
	1

	
	TOTALI
	100%
	40 pikë
	16 pikë
	16 pikë
	8 pikë


Përcaktimi i pikëve për çdo njësi testi bëhet duke pasur parasysh tipin e njësisë së testit. Për shembull: njësitë e testit me zgjedhje të shumëfishtë marrin gjithmonë 1 (një) pikë përkundrejt përgjigjes së paracaktuar të saktë; njësitë me përgjigje të hapur marrin aq pikë sa kërkesa kanë brenda tyre (duke mbajtur parasysh edhe argumentimin nga nxënësi); njësitë me përgjigje të kufizuar marrin aq pikë sa gjykohet nga grupi hartues dhe kjo lidhet me kërkesat që parashtrohen në pyetje dhe niveli i vështirësisë.

Së fundi, skema e vendosjes së notës kundrejt pikëve të fituara përcaktohet nga grupi hartues i testit. Në vijim, jepet një model i skemës së vlerësimit me nota:

	Pikët e fituara
	Notat

	  0 – 10
	4

	11 – 15
	5

	16 – 20
	6

	21 – 55
	7

	26 – 30
	8

	31 – 35
	9

	36 – 40 
	10


B) Programi orientues për Provimin e Praktikës Profesionale të integruar

Programi orientues për provimin e praktikës profesionale të integruar, në drejtimin mësimor “Teknologji informacioni dhe komunikimi”, është hartuar duke u mbështetur në listën e kompetencave profesionale dhe në modulet e detyruara të praktikës profesionale, që përmban Skeletkurrikuli përkatës. 

a) Lista e kompetencave profesionale për të cilat duhet të vlerësohen nxënësit, detyrat e punës dhe pikët për secilën kompetencë janë si më poshtë:
	Nr
	Kompetencat profesionale


	Detyrat e punës
	Pikët

	1
	· Të kryejë veprimet përgatitore për instalimin fizik të kompjuterit personal (PC). Të montojë dhe zëvendësojë pjesët përbërëse të kompjuterit personal.  

· Të kryejë instalimin e pajisjeve periferike të kompjuterit personal.
	Detyra 1: 

Veprime në fushën hardware të kompjuterit personal dhe pajisjeve periferikëve
	30

	2
	· Të zhvillojë programe të thjeshta në gjuhën C.

· Të zhvillojë programe të thjeshta në gjuhën C++.

· Të zhvillojë programe në gjuhën Python.
	Detyra 2: 

Veprime në fushën e  programimit bazë
	20

	3
	· Të kryejë strukturimin e një komponenti të faqes web HTML.

· Të kryejë stilimin e e një komponenti të faqes web me CSS.
	Detyra 3: 
Veprime në fushën e Multimedias
	20

	4
	· Të kryejë veprimet përgatitore për instalimin fizik të një rrjeti kompjuterik LAN me kabëll.

· Të kryejë instalimin fizik të një rrjeti kompjuterik LAN me kabëll dhe të bëj konfigurimin e kompjuterëve. 

· Të realizojë konfigurimin e kompjuterëve në rrjetin LAN.
· Të kryejë veprimet përgatitore për ndërtimin dhe konfigurimin e një rrjeti kompjuterik pa kabëll (WLAN).
· Të ndërtojë dhe konfigurojë rrjetin kompjuterik pa kabëll (WLAN). 
· Të realizojë konfigurimin e kompjuterëve në rrjetin WLAN.
	Detyra 4: 
Veprime në fushën e rrjeteve kompjuterike

	30

	Shuma
	100


Skema e vlerësimit me nota:

	Pikët e fituara
	Notat

	  0 - 40
	4

	41 - 50
	5

	51 - 60
	6

	61 - 70
	7

	71 - 80
	8

	81 - 90
	9

	91 - 100
	            10


Shënime:

· Provimi praktik do të realizohet me anë të metodës së vlerësimit të nxënësve në “detyra pune” (në tabelë tregohen katër detyrat kryesore të punës). Ai do të realizohet në laboratorët e praktikave pranë shkollave profesionale për të gjitha ato procese që garantohen plotësisht në ambientet e bazës praktike. Për proceset që nuk garantohen në laboratorin e praktikave të shkollës, ato do të kryhen në ndërmarrje apo biznese, që plotësojnë kushtet për realizimin e tyre. Në rast të kundërt, rekomandohen si zgjidhje e vetme përfundimtare programet e virtualizimit dhe simulimit. 

· Koha për realizimin e të gjitha detyrave duhet të jetë jo më shumë se 3 (tre) orë, në përputhje kjo me Udhëzimin për organizimin dhe zhvillimin e provimeve në AFP.

· Në vlerësimin e kompetencave profesionale, rekomandohet t’i lihet hapësirë për vlerësime edhe bashkëbisedimit profesional ndërmjet komisionit dhe nxënësit, pasi ai është element i rëndësishëm i secilës prej kompetencave të listuara.
· Është e domosdoshme dhe shumë e rëndësishme që për çdo detyrë, që në fillim të provimit të praktikës profesionale, nga mësuesit/instruktorët (organizatorët e provimit) t’i kushtohet vëmendje “përcaktimit dhe zbatimit të rregullave të sigurimit teknik dhe të ruajtjes së mjedisit” gjatë gjithë kryerjes së detyrës  për çdo nxënës.  
· Për çdo detyrë, komisioni i vlerësimit duhet të përgatisë instrumentet përkatëse të vlerësimit sipas kompetencave profesionale. Instrumenti i vlerësimit për secilën detyrë duhet të përfshijë të gjitha hapat e realizimit të saj, duke filluar nga përgatitja e vendit, mjeteve dhe pajisjeve të punës etj.  

· Gjithashtu për çdo detyrë komisioni duhet të përfshijë në vlerësim një element shumë të rëndësishëm, i cili është sistemimi dhe mirëmbajtja e mjeteve dhe pajisjeve të punës, pasi nxënësi ka realizuar dhe përfunduar detyrën.

· Për realizimin e detyrës, nxënësve duhet t’u sigurohen mjete, pajisjet si dhe  materialet për realizimin e këtyre detyrave. 

· Nxënësit duhet t’i realizojë të gjitha detyrat.

· Instrumenti i vlerësimit duhet të përfshijë në përmbajtjen e tij edhe kritere për vlerësimin e kompetencave kyçe profesionale si vetëkontrolli, përgjegjshmëria, manifestimi i guximit, angazhimi fizikisht, mendërisht dhe emocionalisht në kryerjen e detyrave të ndryshme si dhe komunikimi, bashkëpunimi në grup, bashkëveprimi ndërmjet njëri tjetrit etj.

· Gjithashtu, komisioni duhet të hartojë dhe një listë kriteresh vlerësimi për detyrën përfundimtare, si dhe mund të hartohet një grafik për përcaktimin e kohës së realizimit të secilës detyrë.

· Komisioni i provimit për secilën detyrë parapërgatit tezat e provimit ku nxënësi në mënyrë të rastësishme zgjedh njërën prej tyre. Komisioni i provimit duhet të përgatisë paraprakisht instrumentin e vlerësimit me procedurat/hapat/etapat e kryerjes së detyrave. Komisioni nuk duhet të ndërhyjë gjatë zhvillimit të provimit. 

· Të katër detyrat e përcaktuara nga komisioni, paraqiten me anë të fletëve të punës (tezave të provimit), të cilat do të përzgjidhen nga nxënësit në mënyrë të rastësishme (duhet të hartohen disa variante për secilën detyrë). 

· Nxënësit do të vlerësohen me anë të “listës së kontrollit”, me anë të së cilës verifikohen arritjet e tyre kundrejt “kritereve të vlerësimit”. 

· Fletët e punës (tezat e provimit), udhëzuesi dhe grafiku i kohës të bashkangjitura janë të detyrueshme t’i jepet çdo nxënësi. Gjithashtu një kopje bashkë me listën e vlerësimit mbahet nga komisioni. Në fund bëhet lidhja e fletës së punës së nxënësit me listën e kontrollit për arsye dokumentimi.

Udhëzime për realizimin e detyrës 1, “Veprime në fushën hardware të kompjuterit personal dhe pajisjeve periferikëve”.
Për realizimin e kësaj detyre, mësuesi i paraqet nxënësit, pjesë të ndryshme kompjuterike dhe periferikë, për të cilat duhet të kryejë montimin ose zëvendësimin. Pjesët e kompjuterit personal për të cilat duhet të kryhet montimi ose zëvendësimi janë: 

· Blloku i ushqimit
· Motherboard-i
· Procesori

· Ftohësi i procesorit

· Kartat shtesë

· Hardisk

· Module RAM-i

· Karta grafike, audio

· kabllot përkatëse të ushqimit me rrymë dhe transmetimit të të dhënave
Pjesë periferikë për të cilat duhet të kryhet montimi ose zëvendësimi janë: 

· Mouse dhe Tastierë

· Projektorë

· Pajisje audio

· Etj.

Në këtë detyrë, nxënësi duhet të realizojë të paktën dy prej zëvendësimeve, si edhe dy prej instalimeve të kërkuara. Gjithashtu, rekomandohet të instalohen ose të zëvendësohen sa më shumë karta të tipit rrjeti, grafike, audio, video, etj. Nxënësi duhet të veprojë individualisht (në mënyrë të pavarur) për të realizuar montimin e një kompjuteri personal ose zëvendësimin e disa prej elementeve në një kompjuter personal. Atij i vihen në dispozicion mjetet dhe pajisjet e punës. Komisioni i provimit paraprakisht duhet të përgatisë instrumentin e vlerësimit, me përshkrime të qarta të nivelit të përmbushjes, kriteret e vlerësimit që lidhen me veprimet në fushën hardware të kompjuterit personal dhe pajisjeve periferikëve. Gjatë hartimit të listës së kontrollit të përfshihen dhe kompetencat kyçe. Nxënësi vëzhgohet nga komisioni në të gjitha proceset e punës, që nga përgatitja e vendit të punës, përzgjedhja e mjeteve të duhura, realizimi i montimit/ose zëvendësimit të pjesëve kryesore si dhe respektimi i standardeve dhe rregullave të mbrojtjes në punë. Në rast të mos funksionimit të kompjuterit personal, pas montimit/zëvendësimit të pjesëve si dhe instalimit të periferikëve, nxënësi do të vlerësohet me 0 (zero) pikë. 

Udhëzime për realizimin e detyrës 2, “Veprime në fushën e  programimit bazë”.
Për realizimin e kësaj detyre, mësuesi i jep nxënësit detyrën për zgjidhjen e ushtrimeve  në fushën e programimit bazë. Detyrat që nxënësi duhet të kryej janë zgjidhja e një ushtrimi në :

· Gjuhën e programimit C, 

· Gjuhën e programimit C++

· Gjuhën e programimit Python 

Paraprakisht, mësuesi harton disa variante tezash me kërkesat e ushtrimeve në python ose C ose C++( veprime me operatorë aritmetike, logjik, të krahasimit, ciklet e përsëritjes, kushtëzimet dhe funksionet)  Nxënësi pasi merr tezen në të cilën ka të specifikuar gjuhën e programimit që do të aplikojë, fillon punën për zgjidhjen e ushtrimit dhe vëzhgohet nga komisioni vlerësues në të gjitha hapat e punës që ai kryen. 
Ndër hapat e punës që ai duhet të kryejë janë:

· Paraqitja e zgjidhjes së algoritmit me bllokskemë. 
· Përzgjedhja dhe instalimi i një editor/kompilator për shkrimin e kodit.
· Komentimi i rreshtave të kodit.
· Ekzekutimi i kodit pa gabime.

Komisioni i provimit paraprakisht duhet të përgatisë instrumentin e vlerësimit, me përshkrime të qarta të nivelit të përmbushjes, kriteret e vlerësimit që lidhen me veprimet në fushën e programimit bazë. Gjatë hartimit të listës së kontrollit të përfshihen dhe kompetencat kyçe. Në rast të mos kompilimit të kodit të shkruar, nxënësi do të vlerësohet me 0 (zero) pikë. 

Udhëzime për realizimin e detyrës 3, “Veprime në fushën e Multimedias”.
Për realizimin e kësaj detyre, mësuesi harton paraprakisht disa variante tezash, për ndërtimin e një komponenti të caktuar të faqes web( tabelë, listë, menu, kontakt forma, etj). Nxënësi pasi merr tezen në të cilën ka të specifikuar komponentin e faqes web që do të ndërtojë, fillon punën dhe vëzhgohet nga komisioni vlerësues në të gjitha hapat e punës që ai kryen. Ndër detyrat, që nxënësi duhet të kryej janë:

· Përzgjedhja dhe instalimi i editorit për shkrimin e sintaksës HTML dhe CSS

· Përzgjedhja dhe instalimi browser-it me të cilin do të testohet komponenti i faqes web

· Strukturimi i komponentit të faqes web me HTML

· Stilimi i komponentit të faqes web me CSS

Komisioni i provimit paraprakisht duhet të përgatisë instrumentin e vlerësimit, me përshkrime të qarta të nivelit të përmbushjes, kriteret e vlerësimit që lidhen me veprimet në fushën e multimedias. Gjatë hartimit të listës së kontrollit të përfshihen dhe kompetencat kyçe. 

Nxënësi në këtë detyrë vlerësohet me listë kontrolli.
Udhëzime për realizimin e detyrës 4, “Veprime në fushën e rrjeteve kompjuterike”.
Për realizimin e kësaj detyre, mësuesi harton dy lloje tezash, ku nxënësi zgjedh në mënyrë rastësore njërën prej tyre. 
Tezat që hartohen në fushën e rrjetave janë:

· Instalimin fizik dhe konfigurimi i një rrjeti kompjuterik me kabëll (LAN).

· Ndërtimi dhe konfigurimi i një rrjeti kompjuterik pa kabëll (WLAN).
Komisioni për realizimin e një prej detyrave të mësiperme, i paraqet nxënësit, instrumentet, pajisjet dhe materialet të cilat mund të jenë të nevojshme për zgjidhjen e një prej detyrave praktike në fushën e rrjeteve kompjuterike. Komisioni i provimit duhet të përgatisë paraprakisht instrumentin e vlerësimit, me përshkrime të qarta të nivelit të përmbushjes, kriteret e vlerësimit që lidhen me veprimet në fushën e rrjetave kompjuterike. Gjatë hartimit të listës së kontrollit të përfshihen dhe kompetencat kyçe.

Nxënësi vëzhgohet nga komisioni në të gjitha proceset e punës që nga përgatitja e mjedisit të punës dhe të mjeteve të nevojshme për përmbushjen e detyrës deri tek testimi i komunikimit dhe respektimi i standardeve dhe rregullave të mbrojtjes në punë.
Në rast të mos funksionimit të rrjetit, pas verifikimi nga komisioni, nxënësi do të vlerësohet me 0 (zero) pikë, për këtë detyrë. 

� Arsimi Profesional


� Korniza Shqiptare e Kualifikimeve





11

